
Direktevra Jan Olli ja stivrajođiheaddji Raymond Robertsen sávvaba ahte ruoná doarjja illudahttá vel eanebuid go viiddiduvvo 2018:s.   Govva: Eirik 

Palm  

   

 

Vel eanebut galget oažžut ruoná doarjaga 

Ruoná doarjaga sturrodat ja olámuddu viidu. Boahtte jagi galgá juhkkot 1,2 miljovnna ruvnno 

buriid áigumušaide Finnmárkkus. Dasa lassin bajiduvvo doarjjasturrodaga bajimuš rádjá. 

 

Álggu rájes lea FeFo juohkán 10,7 miljovnna ruvnno eaktodáhtolaš ovttastumiide ja servviide Ruoná doarjja 

juolludanortnegiin. Juovlamánu 20. Beaivvi mearridii stivra viiddidit ortnega sturrodaga ja olámuttu:  

 2018:s áigu  FeFo juohkit 1,2 miljovnna ruvnno.  



 

 

 Dan sadjái go ortnet lei ráddjejuvvon unnit supmiide, lasihuvvo dál dat rámma. Dalle sáhttá FeFo 

addit stuorát doarjagiid ovttaskas doaibmabijuide mat šihttet doarjjaortnegii. 

 Dasa lassin šaddá nuvttá ohcat eananeaiggáda lobi álkis heivehemiide olgodoaimmaide. 

 

«Mii vásihit ahte Ruoná doarjaga leat deaŧalaččat báikkálaš birrasiidda Finnmárkkus, ja váldojit hui bures 

vuostá. Háliidit ahte oktasašvuođa ruhta galgá juhkkot miehtá fylkka, ja 2017:s juohkigođiimet doarjagiid 

guovtte geardde jagis, seammás go leat vuoruhan guovlluid gos leat vásihan ahte leat ožžon unnán 

ohcamušaid. Dál lávket vel ovtta lávkki», dadjá direktevra Jan Olli. 

 

815 juolludusa 

Ruoná doarjagat lea oaivvilduvvon vuollegislassáfálaldahkan eaktodáhtolaš ovttastusaide ja servviide. 2007 

rájes lea FeFo ožžon badjel 1.500 ohcamuša eaktodáhtolaš ovttastusain ja servviin. Dain lea addon doarjja 

815 ohcamušaide.  

 

Seammás čájehit vásáhusat ahte geográfalaš juohkáseapmi sáhttá šaddat vel buoret. Dan sadjái go muhtun 

oasit Finnmárkkus leat leamaš čeahpit ohcat doarjaga,  lea fas leamaš veahá unnit ohcamušat eará osiin  

fylkkas. FeFo lea čađahan evaluerema Ruoná doarjagiin. Konklušuvdna lea ahte ortnega sturrodat ja 

olámuddu berre viiddiduvvot.  

  

Stivra lei ovttamielalaš go doarjjaortnega rievdadusášši meannuduvvui juovlamánu čoahkkimis. 

 

«Ruonádoarjjaortnet lea leamaš lihkostupmi, ja lea šaddan nanu mearkagálvun. Oallugat leat ohcan, ja olu 

finnmárkulaččat leat ožžon doarjaga doaibmabijuide mat ovddidit loaktima, ássanmiela ja 

álbmotdearvvašvuođa. Dál háliidit mii ahte lea illun vel eanebuidda», lohká stivrajođiheaddji Raymond 

Robertsen. 

 

Rahpá vejolašvuođa oažžut stuorát doarjaga 

Stivra mearridii otná ruoná doarjja njuolggadusaid 2010.s, mat čilgejit earret eará ulbmila, vuoruhuvvon 

doaimmaid ja geat sáhttet ohcat. Juovlamánu 20. Beaivvi mearrádus rahpá vejolašvuođa ahte FeFo dál 

maiddái sáhttá addit doarjaga stuorit doaibmabijuide, jus devdet eavttuid. 

 

http://www.fefo.no/sa/friluftsliv/sider/retningslinjer-gr%c3%b8nne-midler.aspx


 

 

Ođđajagimánu 1. beaivvi rájes 2018:s lea ovddasvástádus ruoná doarjagiin sirdon kommunikašuvnna ja 

servodatoktavuođa ossodahkii.  

 

 «Lea earenoamáš- ja aivve buorre responsa, sihke sosiála- ja divoduvvon mediijan.  Finnmárkku álbmot 

sávvá hirbmosit ortnega, ja lea čielggas ahte go ássit – geat eaiggáduššet min – háliidit eambbo, de dahkat 

nu bures go sáhttit. Áigemearri ohcat lea guovvamánu 15. beaivvi», dadjá kommunikašuvnna ja 

servodatoktavuođa jođiheaddji, Eirik Palm. 

 

Vuolleget divadat 

Seammás muddejuvvot dahje sihkkojuvvot muhtun divadat.  

 

Dat guoská eanaeaiggáda lobi ohcamušaid álkis heiveheapmái olgodaddamii, nugo boahtá ovdan 

olgoáibmolága § 35:žis, mii 2018 rájes šaddá nuvttá.  

 

Bistevaš huksehusat, nugo goavddit, árvvoštallojit dan vuođul lea go doaibma oktasašvuođa várás vai ii. 

Doaibmabijut mat leat oktasašvuođa várás, galget leat hálbbit.  

 

 

 

 

KONTAKTPERSON / GULAHALLANOLMMOŠ:   

Jan Olli, direktevra, tlf. 958 20 286 

Eirik Palm,  kommunikašuvnna ja servodatoktavuođa jođiheaddji, tlf. 976 19 594 

 

 

 

    Čuovo min            

 

https://www.facebook.com/Finnmarkseiendommen
https://twitter.com/FeFo_no
https://www.linkedin.com/company/finnmarkseiendommen
http://www.fefo.no/no/presse/_layouts/listfeed.aspx?List={FCF1A413-1B29-40CD-868C-984D2C6526EF}

